
*  Ek wil asb inteken op Verskil
*  Kanselleer asb my intekening op Verskil




22 Januarie 2010


Beste Kollega,  

Hartlike groete.

Mag jy ‘n skitter jaar hê waarin jou roeping en bediening baie sin maak.  Ek lees die vakansie by Henri Nouwen: “Joy is always new. There is a lot of old sadness, but there is never old joy. Joy is always a surprise, and that's ecstasy”.  Mag die Here jou instaat stel om meer en meer te getuig van hierdie nuwe vreugde.  

Dat hierdie jaar baie uitdagings inhou, is gewis.  Dat hierdie jaar vir die kerk baie geleenthede bied is nog sekerder.  Dat ons hier in die Noordelike Sinode innoverend sal moet bly dink hoef seker nie gesê te word nie.  Gepraat van innoverend.  Orson Scott Card skryf erens: "Unemployment is capitalism's way of getting you to plant a garden."

Die uitdaging gaan wees om as deel van God se herskeppingsplan, juis in hierdie tyd, tuine te skep.

Ek het die afgelope week die vooreg gehad om met die meeste van my mede-bestuurslede individueel ‘n koffie te drink en hulle boodskap was eenparig: Ons is opgewonde om saam met gemeentes en ringe in die tuin te werk.  Ons wil help groente plant, maar ook blomme om te versier en ook bome om skadu te bring.

Ons as span is onvoorwaardelik tot julle beskikking en wil saam met julle aan die einde van die jaar met verwondering terugkyk op die groot dinge wat die Here hier in ons midde gedoen het. 

Vriendelike groete.

Johan Pienaar

Haiti ramp
Ons het navraag gekry of die NG Kerk by die verskriklike ramp wat Haiti verlede week getref het, betrokke is en hoe gemeentes daarby kan inskakel.  Ons is van mening dat hier ‘n besondere geleentheid is om ekumenies met ander kerke saam te werk of vennootskappe met ander internasionale noodlenigingsorganisasies soos Rooikruis Internasionaal aan te gaan.  
‘n Forum van nasionale kerkleiers wat deur Piet Strauss, Kobus Gerber en Braam Hanekom bygewoon is, het op 19 Januarie 2010 ‘n persverklaring uitgereik waarin ‘n beroep op kerke gedoen word om by die mense van Haiti betrokke te raak. Sien die aangehegte bylae vir besonderhede van bankrekeninge waar bydraes inbetaal kan word. 

'n Bederfdag vir alle predikantsvroue...

Die Vrouebelange bied 'n heerlike bederfdag spesiaal vir ons predikantsvroue en vroue-predikante van Noordelike Sinode aan op Saterdag 20 Februarie 2010 om 09:30 vir 10:00. 
*  Spreker:  Ivy Sutton (tema: "Leef 100% jouself en geniet jou man")
*  Waar:  NG Familiekerk Eldoraigne (h/v Henri- en Wilhelmweg)
*  Toegang:  Gratis!
*  Bevestig asseblief so spoedig moontlik!.  Kontak: Hermien Swart by tel 012-440 6525 / hermien@noordsin.co.za
Teologiese dag (UP)
Die Teologiese Dag van die NG Kerk by die Fakulteit Teologie by UP vind plaas op Dinsdag 2 Februarie vanaf 09:45 tot 13:00 by die NG Gemeente Pretoria-Oos (regoor Loftus). 

Die bespreking handel oor: Skepping en Evolusie.  Die onderwerp word ingelui deur Prof George Claasen.  Die twee referente is proff Cornél du Toit en Danie Veldsman. 

Alle lidmate en predikante is welkom.  R30 bydrae word gevra en dit sluit 3 kredietpunte vir predikante in.

Vooraf inskrywings welkom en navrae kan gerig word aan die Predikant vir Teologiese Opleiding, telefoon (012) 420-2892, e-pos: ngkerk@up.ac.za

(Hierdie geleentheid volg op die amptelike opening van die Fakulteit Teologie wat vanaf 08:30 tot 09:30 duur. Die drie kerklike vennote en die studente is daarby betrokke. Die drie kerke verdeel hierna vir elkeen se eie program).

Bybel-Media nuus

Kry die Leesrooster met Bybelleesgedeeltes gebaseer op die kerklike jaar teen 10%-afslag - vir slegs R49.50 (14% BTW ingesluit). Normale prys: R55.00.

Bybelleesdagboek: 'n Voorgeskrewe skrifgedeelte vir elke week.  Die leesrooster bied aan lidmate die geleentheid om die erkende teksrooster elke week in persoonlike stiltetyd, huisgodsdiens of groepbyeenkomste te volg. Dit moedig lesers aan om die feeste, gebruike en gewoontes van die kerkjaar te ervaar. 

Moenie die geleentheid om jou hande op die laaste paar uitgawes te lê misloop nie!  Kontak: 0860 26 33 42 of bestel@bmedia.co.za
Konferensies, werkwinkels, kampe ens.
Pastorale beradingskursus: Vergifnis - Potchefstroom: Saterdag 30 Jan 2010 (08:00-13:00) aangebied deur prof Wentzel Coetzer 

Plek: Gastehuis aan linkerkant van hoofgebou van ALS-Groep - 2 km uit Potch op JHB pad (N12) aan linkerkant - GPS koördinate:Suid: 26.69543 Oos: 27.13456

Koste: R170 (sluit in sleutelnotas en verversings)

Navrae en bespreking: 0836600409 of 018-2947457 of  wentzelcoetzer@telkomsa.net (tuis)  /    wentzel.coetzer@nwu.ac.za (universiteit) 

*  Handleiding: te koop (opsioneel): R150 (plus R20 vir posgeld)

Kollega- en gemeente-nuus
Doornpoort: bied op Maandag, 8 Februarie 2010 om 09:00-12:00 'n werkswinkel aan oor die benutting van die Vrou by die put en gesprek oor bedieninge in kleingroepe.  
**  Kom drink lekker saam koffie en praat oor die implementering van hierdie skitterende materiaal in jou gemeente!

**  Hoe verskil dit van die Bybel-Media bekendstelling op 18 Januarie? Daar gaan saam gesels word oor die gebruik van die materiaal, maar ook oor ander gewoontes en materiaal vir die gebruik in kleingroepe. 
NB  >> Bevestig asb met Jampie Nel by 083 430 4075 indien jy die geleentheid wil bywoon.
****************************************************************
Florauna:  Proponent S Krüger word op 24 Januarie om 08:00 as predikant bevestig.  Sy lewer ook haar intreepreek gedurende die geleentheid.
****************************************************************
Hartbeesspruit-Queenswood het pakkies opgemaak vir die ouetehuise in Zimbabwe. 'n Geleentheid wat gedurende Desember Zimbabwe besoek het, kon nie alles saamneem nie, met die gevolg dat daar nog baie pakkies oor is. 
>>  Indien iemand kan uithelp om die pakkies in Zimbabwe te besorg kan hulle ds Willem Boshoff kontak by (012) 804-1995 of 079 881 9682
****************************************************************
Kameeldrif:  Dr Roger Greenaway uit Engeland bied weer op 28/29 Januarie 2010 ‘n werkswinkel in ervaringsleer en “reviewing”tegnieke aan.
NB  >> Predikante kan ook VBO krediete met die werkswinkel verdien.
*  Bespreek jou plek by 0127564223 of e-pos aan info2@kameeldrif.ng.org.za  
*  Betaal R450.00 in by die volgende rekening: Kamcare Social and Training Services Absa Derdepoort, Cheque account:  4072353253, Branch code:  335245
*  Navrae: Roelf Opperman 0823351156
****************************************************************
Monumentpark: hou 'n Gholfdag op 5 Februarie 2010 by die Waterkloof Gholfbaan ten bate van Abraham Kriel Kinderhuis. Belangstellendes kan die kerkkantoor skakel by 012 4605109 of vir ds Gustav Claassen by 0828561943.
****************************************************************
Rietfontein Noord is in 2010 weer deel van kerke in 30 lande wêreldwyd wat die Veritas College opleiding aanbied.  Meer as 6000 gelowiges uit ‘n wye verskeidenheid denominasies en kulture neem jaarliks deel aan hierdie dinamiese leierskapsprogram wat leiers toerus om ander leiers op te lei vir ‘n Bybelse bediening. ’n Bybelse bediening word gesien as ‘n bediening wat op die vaste waarhede van die Woord gebou is, en wat relevant vir ons veranderende samelewing.

Veritas 1-3 word vanjaar aangebied en belangstellendes kan Jurie van Zyl (0835661054, jurievanzyl@mweb.co.za of Helena Verwey (0845103373, hverwey@absamail.co.za) kontak vir meer inligting  
****************************************************************
RCA Charismabied 'n Gholfdag aan as fondsinsamelingsprojek vir die gemeente.  Dit vind plaas op Vrydag, 26 Februarie 2010 by die Pretoria-Wes Gholfbaan. Daar word reeds om 10:30 afgeslaan.  Kontak Colin of Kogila Moodley by 012-386 4837 of 084 207 9278 of ds Victor Pillay by 012-656 9954 of 083 232 3363.
****************************************************************
Universiteitsoord:  bied vanaf Sondag 24 Januarie om 19:00 Engelse-aanddienste aan in die Hub (langs die kerk gebou) Die Afrikaanse studentgefokusde aanddienste vind steeds plaas om 19:00 in die kerkgebou.  
Kontak Alan Childs vir meer inligting by 0728431555 of die kerkkantoor by 012 362 0663.
****************************************************************Waterberg:  2010 is vir die gemeente ‘n besondere jaar. Gestig in 1860, vier die lidmate van die gemeente, wat in die volksmond bekend staan as die Witkerk van die Waterberge, vanjaar DV hul 150 ste verjaarsdag. >>  Inligting word aangeheg.  
Navrae:  Ds Kobie Breedt 082 45 28908 of 014 717 4025/ Epos: kobiebreedt@telkomsa.net 
Kerkkantoor: 014 7173897 Epos: ngwaterb@esnet.co.za
****************************************************************Wonderboompoort (Denyssenln 488, Mountain View) bied op 12-14 en 19-20 Februarie 2010 die Kinder EE3-kliniek aan vir opleiding van aanbieders. Koste is R500. Bespreek by Naudé Kritzinger by 084 5056567
****************************************************************
[image: image2.jpg]Innige simpatie:  Ons het kennis ontvang van die afsterwe van ds Jacobus Francois (Frans) Pretorius [18/11/1922-20/12/2008. Hy was leraar van die volgende gemeentes: 1949 NG Gemeente Waterberg;  1952 NG Gemeente Warmbad Transvaal;  1959 NG Gemeente Brits;  1965 NG Gemeente Eloffsdal-Wes (Pretoria)
****************************************************************

Ander nuus
Pastors of sounds:  Bied die volgende dienste aan: Klankontwerp;  Verskaf en installering van toerusting;  Klanktoerusting / musiekinstrumente vir begeleidingsgroepe / Video en projektorinstallasies;  Opleiding in klankhantering;  Beligting - advies en installasies. Kontak gerus vir Christo en Chris du Plessis -  082 - 550 9182
****************************************************************

Missie Japan:  aangeheg die nuutste nuusbrief.
****************************************************************

Nuwe Kategese Administrasie en Kommunikasie stelsel:  Kadmin is ‘n nuwe stelsel wat deur SoftSpot Solutions ontwikkel is om aan gemeentes se behoeftes rondom kategese-administrasie te voorsien. 
Weergawe 1 is reeds in die mark.  Lees meer hieroor in die aangehegte inligtingstuk.

Verjaardagwense

Hartlike verjaardagwense aan die volgende persone:

*Elnette du Toit (Warmbad) - 25/01 * Roelof van Rooyen (Magalieskruin) - 26/01  * Nerene Grobler (Universiteitsoord) - 27/01  * HannatjieJ van Vuuren (Sesmylspruit) - 30/01

***************************************************************
Bertus Olivier (Bergtuin/Waverley) - 27/01  * Lizette van Rooyen (Magalieskruin) - 27/01

Ten slotte

Hierdie week ‘n stukkie kerkgeskiedenis uit die tyd voor die Hervorming.  Kliek hier.


RAMP IN HAITI
Verskeie sinodes het navraag gedoen of die NG Kerk by die verskriklike ramp wat Haiti verlede week getref het, betrokke is en hoe gemeentes daarby kan inskakel.  Ons is van mening dat hier ‘n besondere geleentheid is om ekumenies met ander kerke saam te werk of vennootskappe met ander internasionale noodlenigingsorganisasies soos Rooikruis Internasionaal aan te gaan.  
‘n Forum van nasionale kerkleiers wat deur Piet Strauss, Kobus Gerber en Braam Hanekom bygewoon is, het op 19 Januarie 2010 ‘n persverklaring uitgereik waarin ‘n beroep op kerke gedoen word om by die mense van Haiti betrokke te raak. 
Die besonderhede van twee bankrekenings waarin bydraes inbetaal kan word, is saam daarmee verstrek. 
Project Caritas
: (administered by the Southern African Catholic Bishops’ Conference)
Name


: Project  Caritas 
Bank


: Nedbank
Acc No


: 1604750693
Swift code

: NEDSZAJJ 
Bank Code

: 160445   Nedbank, Cnr. Andries and Pretorius. Pretoria.
Donations should be marked ‘HAITI’    

Beyers Naude Special Fund: (administered by the South African Council of Churches.
Name


: Beyers Naude Special Fund 
Bank


: Nedbank
Acc No


: 21901966
Swift code

: NEDSZAJJ 
Bank Code

: 190805   Nedbank. Fox Street, Johannesburg.

Donations should be marked ‘HAITI’

Rooikruis Internasionaal het ook vroeër die week ‘n persverklaring vrygestel waarin hulle organisasies en individue oproep om by te dra. 

Bank


: Standard Bank
Account Name

: The South African Red Cross Society
Account number

: 070 822 808
Branch


: Thibault Square
Code


: 020 - 909
Die Moderatuur van die Algemene Sinode vergader op 21 Januarie 2010 en sal ook aandag gee hoe die NG Kerk by die slagoffers van die ramp en die mense van Haiti betrokke kan raak.   
Inligting voorsien vanuit ds Willie van der Merwe, Adjunk Algemene Sekretaris van die Algemene Sinode, NG Kerk se kantoor.
Terug na Verskil


NG Gemeente Waterberg vier fees

2010 is vir die NG Gemeente Waterberg ‘n besondere jaar. Gestig in 1860, vier die lidmate van die gemeente wat in die volksmond bekend staan as die Witkerk van die Waterberge, vanjaar DV hul 150 ste verjaarsdag. Die hoogtepunt van die feesvieringe is die naweek van 5-7 Maart 2010.  Vir lidmate en oud-lidmate wat oor die land versprei is, sal dit beslis die moeite werd wees om saam te kom feesvier. ‘n Baie interessante program word gereël.  

Daar sal byvoorbeeld geleentheid wees om die naweek soos toeka se dae op die kerkterrein uit te kamp.Tente en woonwaens is welkom.  ‘n Tablo word aangebied wat historiese hoogtepunte uitbeeld. Saterdagaand word daar volkspele gedoen en volksliedjies gesing.  Feesgangers gaan heerlik kuier rondom braaivleisvure en potjiekos. Daar is ‘n pretloop vir oud en jonk.  Vir die jongklomp en die jonges van gees sal daar boetesport wees.  By Sondagoggend se feesdiens word die Here se genade en sorg gevier met Woordverkondiging, nagmaal en doop.  Oud-leraars van die gemeente gaan persoonlik genooi word om ‘n groeteboodskap oor te dra.   Later in die jaar gaan ‘n gedenkblad saamgestel word.  

Navrae: Ds Kobie Breedt 082 45 28908 of 014 717 4025/ Epos: kobiebreedt@telkomsa.net  Kerkkantoor: 014 7173897 Epos: ngwaterb@esnet.co.za
Terug na Verskil

“Waar was jy die vakansie?” Vir meer as 30 jaar sou die antwoord op die vraag vir my meestal iets met die see en somerson te doen hê. Hierdie afgelope feestyd was dit anders! Uitbundig het Annlie (en die res van ons) gereeld uitgeroep: “Ons gaan onsen toe!” 

Hier in Tokushima omgewing, soos in die res van Japan, is vele warm waterbronne - oftewel onsen - waar mens lekker kan uitspan in gemeenskaplike baddens. Kliek gou hier vir ‘n foto. Dit was deel van ons kuier-en ontspantyd saam met Nico (Carina se jonger broer) wat uit Suid-Afrika kom kuier het. Hy het met ‘n tas vol geskenke aangeland ... in kort: ons het ‘n feestelike kersfees- en nuwejaarstyd beleef! Dit was verfrissend anders, alhoewel nie sonder oomblikke van nostalgie en verlange na die somer vakansietye van vervloeë dae nie ... 

TERUGflits is die naam van hierdie skrywe. Die doel is om saam met jou ‘n oomblik terug te kyk oor enkele van die afgelope twee jaar se hoogte- en dieptepunte in ons lewe, en God daarin raak te sien. Nadat ons in Desember 2007 die eerste keer bewus geraak het van hierdie roeping na Japan, het o.a. die volgende gebeur:

Aanvanklik het gelowige vriende en familie vir 6 maande saam met ons biddend onderskei wat ‘n moontlike lewensroeping na Japan vir ons mag inhou.  

Gedurende Julie 2008 het Missie Japan se leiers - saam met ons - in geloof besluit om hierdie roeping te deel met soveel as moontlik potensiële (gebeds- en finansiële) ondersteuners.

Daar was geen finansies in plek hiervoor nie, en dit was ekonomies ‘n baie strawwe tyd om so ‘n reuse onderneming aan te pak - dit het begin met ‘n R50/maand bydrae van ‘n afgetrede egpaar (wat steeds getrou voortgaan!).

Vir die volgende 7-8 maande het ons (meestal as gesin) meer as 100 gemeentes / groepe besoek, hoofsaaklik in die Wes-, Oos- en Suid-Kaap en Vrystaat.

Ons het duidelik ervaar hoe die roeping op verskeie maniere bevestig en versterk is, en het met ‘n wonderlike, diverse groep medewerkers verhoudings begin bou – ons is tans bevoorreg om hierdie nuusbrief vir meer as 1200 mense te stuur.

Gedurende April 2009 het ons (Annlie was toe amper 2jr oud en Carina amper 7 maande swanger met Cornelius) na Tokushima geskuif.

Ons is met warm gasvryheid en omgee ontvang deur ons nuwe tuisgemeente, wat ook (d.m.v. twee gesinne onderskeidelik) vir ons ‘n gratis motor en huis voorsien het!

Die eerste 4 maande na Cornelius se geboorte was taai. Sy baie skaars metaboliese siekte  leer ons steeds dieper afhanklikheid van God. Sy doop in Desember was ‘n groot hoogtepunt!

Maar die afgelope 9 maande het ons intens ervaar hoe die Here ons versorg t.m.v. reuse aanpassings en uitdagings. Die ondersteuning van ons wêreldwye geloofsfamilie het ons gedra. Carina se ouers was en is fantastiese steunpilare!

Ons huidige primêre taak en fokus is Japannese taalstudie. Dit het vermenigvuldig van een dosent en een klas per week na 5 dosente en 5 klasse per week.

Laastens kon ons ook reeds baie gemeentes besoek op Shikoku eiland, en sinvolle verhoudings bou met kerklidmate en nie-Christen vriende.

Missie Japan is ‘n geloofsaksie wat al amper 40 jaar volledig afhanklik is van vrywillige ondersteuning. Ons is altyd duidelik daarvan bewus dat lang-termyn, volhoubare ondersteuning nie iets is wat ons self kon/kan genereer nie.

Daarom is hierdie terugflits ‘n klein verhaal oor God se groot sorg, en geen selfgemaakte sukses storie wat roem met hande in die lug nie. Al was ons die afgelope twee jaar dikwels vasgevang tussen magteloosheid, moegheid en onsekerheid, was ons nooit verlate of sonder Christus se genade en hoop nie – dit was en is vir ons genoeg (2 Kor. 12:9).

Vier asseblief hierdie vreugde en dank saam met ons in 2010!

Vrede

Stéphan, Carina, Annlie en Cornelius*

*Ons besoek Vrydag weer ons pediater vir ‘n baie belangrike ondersoek van Cornelius. Hy groei baie goed en lyk op die oog af gesond. Indien sy bloed se ammoniakvlakke bevredigend gestabiliseer het, kan sy medikasie begin verminder word. Bid asb. saam met ons vir hom.

** Kliek gou hier vir ons nuutste familiefoto – met die kinders in tradisionele Japanese drag!
Terug na Verskil


Nuwe Kategese Administrasie en Kommunikasie stelsel.

Kadmin is ‘n nuwe stelsel wat deur SoftSpot Solutions ontwikkel is om aan gemeentes se behoeftes rondom kategese-administrasie te voorsien. Weergawe 1 is reeds in die mark teen ‘n jaarlikse huurfooi van slegs R600 per jaar, wat alle nuwe ontwikkelings en opgradeerings insluit.

>  Kenmerke van die stelsel:

*  Integreer die stuur van SMS’e in een stelsel – met volledige rekordhouding gekoppel aan elke persoon. (gedryf deur Bulksms Community)

*  Vertoon verjaarsdae met die aanvang van die program – en laat jou toe om dadelik ‘n SMS te stuur.

*  Hou volledige rekord vandat die kind by die kategese aangesluit het tot hy/sy klaarmaak – geen verslagkaarte wat wegraak of verouderd is nie.

*  Druk weeklikse statistiek van bywoning.

*  Die persoon verantwoordelik vir kategese-administrasie druk bloot elke week ‘n uitdruk vir elke klas wat gebruik word vir bywoning. Hierop kan veranderinge aangebring word wat dan dadelik bygewerk kan word.

*  Maak voorsiening vir besoekers en kinders wat nie noodwendig by u lidmaat is nie.

*  Omvattende inligting van elke kind asook sy/haar ouers – bv, doopinligting, skool, stokperdjies, gawes, ens.

*  Gebruikersvriendelik met volledige sekuriteitsfunskies (wagwoorde vir verskillende gebruikers).  

*  Onderskeid kan getref word tussen Juniors en Seniors.

*  Netwerk-vriendelik. 

*  Benodig nie 'n groot rekenaar nie – Windows XP, met 30Mb (sonder hulpleêrs) of 300Mb (met hulpleêrs) hardeskyf spasie is meer as genoeg.

*  Katkisant data invoere vanaf Winkerk stelsel.

*  Aanpasbaar volgens u gemeente se behoeftes.

*  Baie unieke ontwikkeling word vir die eerste kwartaal van 2010 in die vooruitsig gestel.

*  Aanlyn kommunikasie met die programmeerder (amper 24/7….hy slaap so af en toe).

>>  Meer inligting oor Kadmin is beskikbaar op ons webwerf www.kadmin.co.za  of skakel Jakes de Jager by 078 784 4840

>>  SoftSpot Wenk
Het u geweet dat as u Skype op u rekenaar gelaai het en dit aanlyn los sonder om enige boodskapppe of oproepe te maak, dit tot 43 Mb van jou bandwydte per dag per rekenaar gebruik. Lees meer daaroor hier. http://forum.skype.com/index.php?showtopic=16251
Terug na Verskil


THE POWER OF INTERPRETATION

Several centuries ago, the Pope decreed that all the Jews had to convert to Catholicism or leave Italy.  There was a huge outcry from the Jewish community, so the Pope offered a deal.  He'd have a religious debate with the leader of the Jewish community.  If the Jews won, they could stay in Italy ; if the Pope won, they'd have to convert or leave.

The Jewish people met and picked an aged and wise rabbi to represent them in the debate.  However, as the rabbi spoke no Italian, and the Pope spoke no Yiddish, they agreed that it would be a 'silent' debate.

On the chosen day the Pope and rabbi sat opposite each other.

The Pope raised his hand and showed three fingers.  The rabbi looked back and raised one finger.

Next, the Pope waved his finger around his head.  The rabbi pointed to the ground where he sat.

The Pope brought out a communion wafer and a chalice of wine.  The rabbi pulled out an apple.

With that, the Pope stood up and declared himself beaten and said that
the rabbi was too clever. The Jews could stay in Italy!

Later the cardinals met with the Pope and asked him what had happened.

The Pope said:  “First I held up three fingers to represent the Trinity.  He responded by holding up a single finger to remind me there is still only one God common to both our beliefs. Then, I waved my finger around my head to show him that God was all around us. He responded by pointing to the ground to show that God was also right here with us.  I pulled out the wine and wafer to show that God absolves us of all our sins.  He pulled out an apple to remind me of the original sin.”

“He bested me at every move and I could not continue.”

Meanwhile, the Jewish community gathered to ask the rabbi how he'd won.

“I haven't a clue,”  the rabbi said.  “First, he told me that we had three days to get out of Italy, so I gave him the finger.  Then he tells me that the whole country would be cleared of Jews and I told him that we were staying right here.”

“And then what?” asked a woman.

“Who knows?” said the rabbi.  “He took out his lunch so I took out mine.”
Terug na Verskil

